
Republika e Kosovës

MINISTRIA E KULTURËS, RINISË DHE SPORTIT -

MINISTARSTVO KULTURE, OMLADINE I SPORTA -                          MINISTRY OF CULTURE, YOYTH AND SPORTS
RAPORTI NGA PROCESI I KONSULTIMIT
PËR UDHËZIMIN ADMINISTRATIV (MKRS) NR. /2021 PËR PROCEDURAT PËR GËRMIM ARKEOLOGJIK
Hyrja/sfondi

Ky Udhëzim Administrativ ka për qëllim standardizimin e procedurave të procesit të       gërmimit dhe  dokumentimin arkeologjik në tërë territorin e Republikës së Kosovës, duke u mbështetur në përvojat bashkëkohore ndërkombëtare dhe legjislacionin vendor në fuqi.

Udhëzimi Administrativ përbën rregullat bazë që duhet të ndiqen dhe të zbatohen nga arkeologët, bartësit e projekteve dhe stafi profesional-teknik gjatë të gjitha aktiviteteve arkeologjike.

Obligimet dhe detyrat që duhet të zbatohen gjatë gjithë procesit të gërmimit arkeologjik nënkuptojnë kriteret dhe rregullat siç janë: detyrat e arkeologut, gërmimi, dokumentimi dhe arkivimi i të dhënave dhe materialeve arkeologjike si dhe procedurat administrative.
Hartimi i Udhëzimit Administrativ  ka bazën ligjore në nenin 7 paragrafët 7.21 dhe 7.23 të Ligjit Nr. 02/L-88 për Trashëgiminë Kulturore (Gazeta Zyrtare Nr. 29, 01 korrik 2008).
Pas hartimit të draftit fillestar nga zyrtari përgjegjës sipas Rregullores së Punës së Qeverisë, drafti i hartuar i Projekt Udhëzimit Administrativ  i është nënshtruar edhe  konsultimit paraprak sipas nenit 7 të Rregullores së Punës së Qeverisë Nr. 09/2011, dhe atë me të gjitha institucionet që mund të ndikohen nga Udhëzimi Administrativ.
Finalizimi i këtij akti nënligjor është bërë pas përmbylljes së procesit të konsultimit publik i cili është bërë në formë elektronike përmes platformës qeveritare.  Procesi i konsultimeve publike me shoqërinë civile dhe grupet e interesit është  mundësi për të propozuar  edhe  çështjet  tjera të cilat konsiderohen se janë të rëndësishme dhe të nevojshme për diskutim. Ofrimi i sugjerimeve, komenteve dhe rekomandimeve të qarta dhe të argumentuara, do të kontribuonte drejtpërdrejtë në përmirësimin e cilësisë së projekt aktit normativ të propozuar.

Mundësinë për të dhënë komente e kanë pasur të gjitha grupet e interesit, qytetarët e Republikës së Kosovës dhe ekspertë të ndryshëm përmes platformës elektronike të publikuar ne web faqen e MKRS-së. Konsultimi i këtij draft  Dokumentit është bërë në pajtim të plotë me Rregulloren Nr. 05/2016 për standardet minimale për procesin e konsultimit publik. 
Më qëllim të rregullimit të këtyre çështjeve, Sekretari i Përgjithshëm i Ministrisë së Kulturës, Rinisë dhe Sportit, me datë 02.06.2021 ka nxjerr Vendimin Nr. 530/2021, me nr. të  protokollit 1776/2021, të datës 03.06.2021, për caktimin e Grupit punues për Udhëzimin Administrativ (MKRS) Nr. /2021 për Procedurat për Gërmim Arkeologjik.
Ecuria procesit të konsultimit

Pas përmbylljes së procesit të konsultimit paraprak (sipas Rregullores së Punës së Qeverisë Nr. 09/2011, neni 7), Draft Udhëzimi Administrativ është publikuar për konsultim me publikun në platformën elektronike me datë 05.10.2021 dhe ka qenë e hapur për komente deri me datë 04.11.2021. 
Sipas Rregullores për standardet minimale të konsultimit publik, Draft Udhëzimi Administrativ në fjalë është publikuar së bashku me Dokumentin e Konsultimit, i cili në formë të shkurtër ka paraqitur informatat e përmbledhura për draft Udhëzimin Administrativ, qëllimet, objektivat, opsionet dhe hapësirën për konsultim, informatat për hapat pas përfundimit të procesit të konsultimit etj. 
Qëllim kryesor i konsultimit publik për Draft Udhëzimin Administrativ, ka qenë që Ministria Kulturës, Rinisë dhe Sportit, si Organ Propozues, të sigurojë opinionet, komentet dhe rekomandimet nga grupet e caktuara të interesit për opinionet dhe vlerësimet e tyre përkitazi me  dispozitat e këtij Projekt akti. Rëndësia e konsultimit publik me akterët përkatës do të ndikon drejtpërdrejtë  në cilësinë e përmbajtjes së draft Udhëzimit Administrativ në fjalë.
	Metodat e Konsultimit
	Datat/kohëzgjatja
	Numri i pjesëmarrësve/kontribuesve

	1. Konsultimet me shkrim / në mënyrë elektronike;
	15 ditë pune 
	2Kontribues 

	2. Publikimi në ueb faqe/Platforma elektronike
	15 ditë pune 
	0 Kontribues 

	
	
	 


Përmbledhje e  kontributeve të pranuara gjatë procesit të konsultimit

Konsiderohet që konsultimi përmes platformës elektronike paraqet një mundësi shumë e mirë për të marrë kontribute nga ana e palëve të interesit.

Vlen të theksohet se gjatë procesit të konsultimeve publike përmes platformës online të konsultimeve publike, MKRS ka pranuar dy kontribute për draft Udhëzimin Administrativ. 

Çështje tjera

Me qëllim finalizimin e Udhëzimin Administrativ (MKRS) Nr. /2021 për Procedurat për Gërmim Arkeologjik, janë mbajtur takime të grupit punues. 

Hapat e ardhshëm

Projekt Udhëzimin Administrativ (MKRS) Nr. /2021 për Procedurat për Gërmim Arkeologjik, e finalizuar është proceduar për miratim në Ministrinë e Kulturës, Rinisë dhe Sportit.

SHTOJCA – tabela e detajuar me informatat për kontribuesit, arsyetimet për përgjigjet e pranuara dhe të refuzuara

	Emri   i organizatës /individit
	Koment i organizatës /individit
	Përgjigja nga Ministria

E pranuar plotësisht

E pranuar pjesërisht 

E refuzuar


	Sqarim nga Ministria 

(veçanërisht arsyet për të mos pranuar komente të caktuara)

	ZKM

	UDHËZIM ADMINISTRATIV(MKRS) NR. 01/2021 PËR PROCEDURAT PËR GËRMIM ARKEOLOGJIK
Ju rekomandoj që termin “Kërkime” ta zëvendësoni me “Procedurat për Gërmim Arkeologjik” për te qene ne harmoni me gjuhen e Nenit 7 (paragrafi 21 dhe 23) qe njeherit është baza e nxjerrjes se këtij Udhëzimi Administrativ.
Neni 1

Qëllimi

Kjo dispozitë nuk duhet të përshkruajë në mënyrë të hollësishme të gjitha fushat që rregullohen me akt normativ.

Në këtë kuptim, dispozita e qëllimit ka karakter konkretizimi të titullit të projekt aktit normativ.

Projekt Udhëzimi Administriaiv duhet të hartohet dhe të harmonizohet konform dispozitave ligjore të Udhëzimit Administrativ Nr. 03/2013 për standardet e hartimit të akteve normative.
Neni 3 Përkufizimet
Përkufizimet e shprehjeve te përdorura ne këtë akte janë te përsëritura dhe shkaktojnë  konfuzion. 

Te riformulohen me shkurt dhe kartë.
Neni 8
Dokumentacioni-arkivimi i rezultateve arkeologjike
Paragrafi i 3 

Shprehja “ ne këto Arkiva” le te nënkuptohet se janë disa Arkiva. 

Ju lutem te riformuloni me saktë këtë dispozite.  

5.7. Nëse raporti nuk dorëzohet në afatin e caktuar sanksionohet sipas legjislacionit në fuqi.

Te specifikohet ligji
Neni 11

Kompensimi i punonjësve dhe stafit për shpenzimet në terren

1. Kompensimi financiar i shpenzimeve gjatë realizimit të projekteve për stafin e brendshëm të IAK-së bëhet sipas legjislacionit në fuqi.

2. Kompensimi financiar i shpenzimeve gjatë realizimit të projekteve për stafin e angazhuar të jashtëm bëhet sipas legjislacionit në fuqi.

Rekomandojmë qe kjo dispozite te jetë e harmonizuar me Ligjin për menaxhimin e financave publike, ne konsultim me ministrinë përkatëse për financa.
	E pranuar plotësisht

E pranuar plotësisht

E pranuar plotësisht

E pranuar plotësisht

E pranuar plotësisht

E pranuar plotësisht


	

	OSBE
	
 Neni 6

Përcaktimi i rezultatit shkencor

 Neni 7 - Përcaktimi i rezultatit shkencor 
 Të merret parasysh zëvendësimi i termit “në raste të caktuara” me termin “në raste të jashtëzakonshme” në nenin 7(1). 
1. Neni 7(1) përcakton se “drejtuesi i projektit është i përcaktuar” dhe nuk mund të ndryshojë “përveçse në raste të caktuara”. Përderisa supozohet se hartuesit kanë pasur qëllim tu referohen “rasteve të jashtëzakonshme”, termi “raste të caktuara” nuk është i specifikuar për qëllimin e kësaj dispozite, dhe prandaj, sipas mendimit tonë, mund të keqinterpretohet. Për të siguruar qartësi ligjore, sugjerojmë që hartuesit ta zëvendësojnë termin “raste të caktuara” me termin “raste të jashtëzakonshme” në nenin 7(1). Kjo do të siguronte që ndryshimi do të bëhet vetëm në rrethana të jashtëzakonshme, të rralla dhe se kjo nuk duhet të shndërrohet në rutinë. 

 Neni 9 - Dokumentacioni-arkivimi i rezultateve arkeologjike 
 Të merret parasysh shqyrtimi i nenit 9 (5.6) të Projektudhëzimit për të specifikuar afatin për dorëzimin e raportit në Institutin Arkeologjik të Kosovës. 
3. Neni 9(5.6) i Projektudhëzimit përcakton që “Drejtuesi i projektit obligohet që brenda afatit të paraparë me Ligjin për Trashëgiminë Kulturore të dorëzojë raportin shkencor në Institutin Arkeologjik të Kosovës”. Sipas mendimit tonë, referenca në afatin e “parashikuar në Ligjin për trashëgiminë kulturore” nuk është e qartë. Supozojmë se kjo i referohet nenit 7(7.22) të Ligjit për trashëgiminë kulturore (“Trashëgimia arkeologjike”)1, i cili rregullon procedurat për gërmime arkeologjike dhe përcakton detyrat e raportimit si më poshtë: “I licencuari për gërmim arkeologjik paraqet një raport të gërmimit para Institucionit kompetent, përfshirë materialet fotografike, skicat, vizatimet, planet, materialet topografike, materialet kartografike dhe materiale tjera shkencore e profesionale të përdorura gjatë gërmimit, si dhe ndonjë zbulim arkeologjik, brenda një viti të fillimit të gërmimit arkeologjik”. Për qartësi ligjore, sugjerojmë që hartuesit ta përfshijnë afatin e përcaktuar në nenin 7(7.22) të Ligjit për trashëgiminë kulturore, në kuadër të nenit 9(5.6), në të cilin rast mund të theksohet si më poshtë: “Drejtuesi i projektit obligohet që të dorëzojë raportin shkencor në Institutin Arkeologjik të Kosovës brenda një viti nga fillimi i gërmimit arkeologjik”. Ndryshe - duke marrë parasysh rëndësinë e Udhëzimit Administrativ dhe zbatimin e tij teknik - të ritheksohet teksti në nenin 7(7.22) në një nënparagraf të ri, në nenin 9(5). 

Të merret parasysh shqyrtimi i nenit 9(5.7) për të specifikuar dispozitën që do të zbatohet si ndëshkim në rast të mosdorëzimit të raportit. 
3. Neni 9(5.7) i Projektudhëzimit parasheh një regjim ndëshkimesh në rast se nuk përmbushet afati për dorëzimin e raportit në Institutin Arkeologjik të Kosovës, i përcaktuar në nenin 9 (5.6). Ai përcakton që “Nëse raporti nuk dorëzohet në afatin e caktuar sanksionohet sipas ligjit.” Ngjashëm me komentin tonë të mëparshëm, mbetet e paqartë se çfarë nënkupton “sanksionohet sipas ligjit” për qëllime të kësaj dispozite. Ligji i “referuar” mund të jetë ligji për trashëgiminë kulturore. Megjithatë, ligji për trashëgiminë kulturore nuk është specifik sa duhet për sa i përket sanksionimit të 
shkeljeve të detyrimit për raportim. Në anën tjetër, është çështje interpretimi nëse mund të aplikohet2 neni 11 (Sanksionet) i ligjit për trashëgiminë kulturore3. Kështu, për qartësi ligjore, konsiderojmë që neni 9(5.7) i projektudhëzimit duhet të jetë më specifik dhe të tregojë dispozitën përkatëse të zbatueshme, veçanërisht meqë sanksionet zbatohen në rast se nuk është kryer dorëzimi i kërkuar i raportit, i përcaktuar në nenin 9 (5.6) në projektudhëzim. 


	E pranuar plotësisht

E pranuar plotësisht

E pranuar plotësisht

